
NGĀ HURINGA KI TE TURE TŪMATAITI 2020
Kua whakahōuhia tā Aotearoa Ture Tūmataiti kia whakaata i ngā huringa i te ōhanga 
whānui me te pāpori, kia whakarite hoki kei te tika mō te ao hangarau e noho nei 
tātou. He tino whakarāpopoto tēnei o ngā huringa matua i te Ture hōu. 

Ngā wāwāhinga tūmataiti me 
whakamōhio
Ina he wāwāhinga tūmataiti ki tētahi pakihi/
umanga, kua whakamamae kino i tētahi atu 
(tērā e pērā rānei), me whakamōhio i te Tari o te 
Kōmihana Tūmataiti i tāna tere e taea ai. He taihara 
te hapa i te whakamōhio i te Kōmihana Tūmataiti 
mo tētahi wāwāhinga tūmataiti

Ki te pā he wāwāhinga tūmataiti me whakamōhio, 
me whakamōhio hoki te pakihi/umanga i ngā 
tāngata kua pāngia. Me mahi tēnei inamata tonu o 
te mōhio ki te wāwāhinga.

Ngā pānui tutukitanga  
Ka āhei te Kōmihana Tūmataiti te tono kia mahi, 
kia mutu rānei te mahi a te pakihi/umanga i tētahi 
mea, ki te kāhore te tutuki i te pakihi ōna here i raro 
i te Ture Tūmataiti.

Te whakatakoto whakatau mō ngā 
tono urunga 
Ka āhei te Kōmihana Tūmataiti ināianei te 
whakatakoto whakatau mō ngā amuamu e pā 
ana ki te uru ki te mōhiohio. Ko tōna tikanga ka 
whakaea wawetia ake ngā amuamu uru ki te 
mōhiohio.

Te whāki mōhiohio ki tāwāhi
Me tuku mōhiohio whaiaro noa te pakihi/umanga o 
Aotearoa ki tētahi whenua kē ina rite ngā taumata 
pare tūmataiti ki ō Aotearoa, ina whakamōhiotia 
rawatia rānei te tangata e pāngia, ka whakaae anō ia. 

Pānga tāwāhi
He pānga tāwahi tā te Ture Tūmataiti. Ko tōna 
tikanga, ka tirohia tētahi pākihi/umanga o tāwāhi 
hei mea whakahaere pakihi i Aotearoa mō ngā take 
o ōna herenga tūmataitinga – ahakoa kāore i te tū 
ōkiko ki Aotearoa.

Ngā taihara hōu ki te ture  
Ināianei he taihara ki te:

1.  tinihanga i tētahi pakihi/umanga mā te 
whakataruna ko tētahi atu koe, mā te 
whakataruna kei a koe te mana o taua 
tangata, hei uru ki ōna mōhiohio whaiaro kia 
whakarerekē, kia whakangaro rānei tērā.

2.  te whakangaro i tētahi tuhinga kei roto te 
mōhiohio whaiaro, me te mōhio anō kua tonoa 
taua mōhiohio.

Ko tae ki te $10,000 te whiu i ngā take katoa pēnei.

Ētahi atu rauemi
Ka kitea ētahi atu rauemi i tā mātou paetukutuku: 
privacy.org.nz/2020 

PROTECT IT. RESPECT IT.


